
Participa! 
É interesante actualizar, polo menos parcialmente, o 
coñecemento sobre a distribución e abundancia do 
gato bravo (Felis silvestris) en Galicia, ademais de 
realizar unha aproximación á súa presenza histórica 
na comunidade. 
 
Para logralo, podes colaborar facendo prospeccións en 
calquera zona de Galicia e enquisas a persoas que 
frecuenten o monte, seguindo o esquema do 
formulario dispoñible na páxina web 
http://gatobravo.weebly.com.  

Colaboran 

A Reserva de Biosfera Mariñas Coruñesas e Terras do 
Mandeo (MCeTM) foi declarada pola UNESCO o 
28 de maio de 2013. A candidatura, promovida pola 
Asociación de Desenvolvemento Rural Mariñas–
Betanzos, ten contado co apoio da Deputación 
Provincial da Coruña, a Xunta de Galicia, os dezasete 
concellos que a conforman, así como diversas 
entidades asociativas, universidades e organizacións 
empresariais e de traballadores. 
  
A Reserva de Biosfera MCeTM abrangue un total de 
116.724 ha, que representa o 14,3% da superficie da 
provincia da Coruña, repartidas en 17 concellos.  Os 
seus obxectivos son: 
• A conservación da diversidade natural e cultural. 
• O desenvolvemento social e económico respectuoso. 
• Un bo uso dos recursos naturais, culturais e sociais. 
• Fomentar a participación cidadá e a formación. 
• Incentivar e potenciar o turismo sustentable. 
• Situar o territorio no mapa mundial e dar prestixio. 

R/Camariñas 8, baixo. 15002 A Coruña. 
Teléfono: 981 135 014 
gnhabitat@yahoo.es 
www.gnhabitat.org  
www.facebook.com/G.N.Habitat  

É unha asociación de carácter público, sen ánimo de 
lucro e politicamente independente, que desde 1979 
ven realizando estudos sobre o medio natural galego e 
campañas de divulgación dos valores naturais. Dende 
os seus inicios, Hábitat sempre foi fiel a unha 
consigna básica: traballar polo estudo e a 
conservación dos espazos naturais e da 
biodiversidade de Galicia, cun enfoque naturalista e 
baixo criterios científicos. 

A especie 
Estendido por Europa occidental ata o Cáucaso. En 
España pasou dunha distribución histórica 
xeneralizada a dispersa na actualidade.  

Parece que a súa distribución espacial está 
determinada pola presa principal en cada rexión. Na 
península Ibérica atópase en xeral por todo o 
territorio, faltando nas illas. No referente á poboación 
galega, o patrón sería o mesmo: distribuído 
amplamente polo territorio, pero escaso. 

Non se coñece con certeza o tamaño poboacional 
desta especie, debido á falta de censos. En zonas 
óptimas, a densidade é duns 0,38 individuos/km2, 
polo que pode estimarse a poboación española en 
30.000 individuos. 

Estudos recentes (http://goo.gl/IQ6Ini) indican que 
se pode atopar en multitude de ambientes: bosques, 
matogueira, humidais e mesmo zonas agrícolas e 
degradadas.  

No norte da península Ibérica o ambiente típico 
serían bosques caducifolios de carballos e faias, e no 
sur, bosques e matogueira mediterráneos. En Galicia 
está presente en fragas caducifolias e zonas de 
montaña con boa cobertura vexetal, bosques de 
ribeira con prados húmidos e pequenos regatos. 

Tense citado tanto a nivel do mar como no alto 
Pirineo (>2.000 m), preferentemente en altitudes 
medias (300-800 m), tendo como límite aquelas zonas 
onde a cobertura de neve supera os 20 cm. 

Distribución e hábitat Ameazas 
Ten sufrido unha importante regresión no 
occidente europeo no último século, chegando a 
desaparecer en moitas zonas. 

As principais ameazas son: 
• Captura e persecución ilegal: o uso de artes de 

control de predadores e de veleno é unha práctica 
común, que causa moitas mortes indiscriminadas. 

• Atropelos. 
• Perda de hábitat: a diminución da calidade do 

hábitat e do mosaico paisaxístico ocasionou a súa 
desaparición local. 

• Diminución das especies presa. 
• Hibridación e perda da diversidade xenética. 
• Enfermidades infecciosas. 

 
O 50% das mortes de gato bravo en Europa 
débense a causas humanas directas. 

En España é unha especie protexida dende 1974, 
figura no Catálogo Nacional de Especies 
Amenazadas como “de interese especial”, e no 
Libro Rojo de los Vertebrados de España como 
“vulnerable”, igual que en Europa (IUCN 1996). 

Costumes: 
Caza ao axexo, sempre no chan. Ten un marcado 
comportamento territorial e gústalle percorrer os 
mesmos camiños. 

É solitario, de hábitos crepusculares e nocturnos, e 
de día descansa agochado. Isto fai que sexa difícil 
de ver, polo que hai que detectalo mediante 
métodos indirectos: excrementos, pegadas, árbores 
coa cortiza rabuñada, etc. 

Principais diferenzas entre gato bravo, 
doméstico e híbrido: 

O gato bravo Felis silvestris (Schreber, 1777) é un 
carnívoro da familia dos félidos. Parécese a un gato 
listado doméstico, aínda que máis corpulento e de 
maior tamaño: uns 90 cm de longo, 38 de alto e 5 
kg de peso. A cabeza é ancha e o fociño curto, con 
orellas pequenas e ollos verdosos ou ámbar. 

A pelaxe ten cor gris pardacenta, con poucas raias 
escuras na caluga, unha banda espiñal negra, e un 
raiado pardo nos flancos; garganta branca e ventre 
cor crema. O máis característico é a cola: 

• Mide máis da metade do corpo. 
• É ancha, con forma de maza e punta roma. 
• Ten moito pelo longo. 
• Deseño: 3 a 5 aneis escuros e punta negra. 

• Pequenos mamíferos: ratos, furaños… 
• Réptiles. 
• Paxariños. 
• Coellos (predominante en áreas mediterráneas). 

Presenta un marcado dimorfismo sexual, sendo as 
femias de menor tamaño e de rasgos máis 
estilizados. O celo ocorre entre decembro e xuño, e 
paren de dous a catro crías entre marzo e abril. Os 
xuvenís independízanse aos 5 meses e chegan á 
madurez aos 10-12 meses. 

Se ben a taxonomía da especie aínda non está clara, 
parece que en Galicia está presente a subespecie F. 
s. silvestris, a mesma que no centro de Europa.  
Hai casos de hibridación con gato doméstico aínda 
que non é frecuente, salvo en áreas concretas 
(Escocia). 

Dieta: 

Zona do 

sacro 

sen 

manchas 

Cola espesa con 

punta roma 

A liña dorsal 

remata na 

base da cola 

Gato bravo Híbrido Doméstico 

Cola espesa 

puntiaguda 

A cola 

estréitase 

A liña dorsal 

continúa 

pola cola 

Manchas na 

zona do 

sacro 

© Roberto Vidal 

© Beaumont et al. (2001). Molecular Ecology 
10: 319-336. 

© Hipólito Hernández 

http://goo.gl/IQ6Ini
http://goo.gl/IQ6Ini
http://goo.gl/IQ6Ini
http://goo.gl/IQ6Ini
http://goo.gl/IQ6Ini
http://goo.gl/IQ6Ini
http://goo.gl/IQ6Ini

